
Republika e Kosovës
Republika Kosova-Republic of Kosovo
Qeveria - Vlada – Government

Ministria e Administrimit të Pushtetit Lokal

Ministarstvo Administracije Lokalne Samouprave

Ministry of Local Government Administration 
THIRRJE PËR APLIKIM PËR KOMUNAT LIDHUR ME FINANCIMIN E PROJEKTEVE KAPITALE PËR VITIN 2022
NGA 

PROGRAMI PËR MBËSHTETJE PËR PROJEKTET INFRASTRUKTURORE PËR KOMUNITETE NË KOMUNAT E REPUBLIKËS SË KOSOVËS 

Ministria e Administrimit të Pushtetit Lokal vazhdon të mbështesë komunat me ndarje të  fondeve për realizimin e projekteve kapitale dhe është e përkushtuar që të mbështesë financiarisht komunat e Republikës së Kosovës për realizimin e projekteve të ndryshme kapitale në interes të qytetarëve në përkrahje të zhvillimit të qëndrueshëm socio-ekonomik lokal.

Në këtë kontekst, në mbështetje të komunave të Republikës së Kosovës për të ngritur efikasitetin e ofrimit të shërbimeve sa më afër qytetarëve, MAPL  do të lansoj thirrjen  për ndarje të fondeve për realizimin e projekteve komunale, që kanë për qëllim financimin e projekteve të infrastrukturës për komunitete në komunat e Republikës së Kosovës.

Fondi për mbështetje për projektet infrastrukturore për komunitete në komunat e Republikës së Kosovës, është pjesë e buxhetit të MAPL-së, nga kategoria - investime kapitale.

Qëllimi i programit është mbështetja e komunave për përmirësimin e kushteve infrastrukturore në komunitetet pakicë, për të promovuar bashkëjetesën dhe rritjen e përkujdesjes institucionale në nivel lokal.

Projekt- propozimet  e pranuara nga komunat për financim nga ky fond duhet të jenë për projekte të reja.

Fushat  për financimin e projekteve kapitale në komuna për promovim të kushteve infrastrukturore në komunitet dhe bashkëjetesë:

Projekt propozimet duhet të jenë fushat si në vijim;

· për rregullimin e hapësirave publike;

· parqe, hapësira të gjelbra, parkingje, përmirësimi i infrastrukturës në hapësirat shkollore, kënde të lodrave për fëmijë; 

·  trotuar, kanalizim, ujësjellës, ndriçim dhe

·  fusha të tjera që i përkasin kompetencës së nivelit komunal.

Kriteret për financimin e projekteve kapitale në komuna:

Përzgjedhja e Komunave përfituese do të bëhet në bazë të kritereve si në vijim:

1. Realizimi i buxhetit për vitin 2021 nga Komunat:

Niveli i realizmit të buxhetit mbi 80% - 35 pikë

Niveli i realizmit të buxhetit nga 50 deri 80% - 25 pikë

Niveli i realizmit të buxhetit nën 50% - 10 pikë

2. Raportimi në Sistemin e Menaxhimit të Performancës Komunale 

Raportimi i Komunës në Sistemi për Menaxhimin e Performances Komunale (SMPK) - 30 pikë

3. Funksionimi i komiteteve të përhershme  për vitin 2021 nga Komunat:

Mbajtja e 10 apo më shumë takimeve të komiteteve të përhershme gjatë vitit 2021 – 35 pikë;

Mbajta e 5 deri 9 takimeve të komiteteve të përhershme gjatë vitit 2021 – 25 pikë;

Mbajta e më pak se 5 takimeve të komiteteve të përhershme gjatë vitit 2021 – 10 pikë.

Komunat duhet të disponojnë me projekte ideore për fazën e aplikimit, ndërsa  pas vlerësimit të aplikacioneve do të njoftohen komunat përfituese me qëllim që komunat të kenë  kohë që brenda 15 ditëve kalendarike të hartojnë projektin kryesor.

Pas pranimit dhe konfirmimit të projektit kryesor në MAPL, komunat nënshkruajnë Marrëveshjet  e Mirëkuptimit në mes ministrit të MAPL-së dhe kryetarit të komunës

Vlera maksimale për financim të një projekti do të jetë 50,000.00 € nga MAPL;
Komunat janë të obliguara të bashkë financojnë në projekte propozime 20% nga shuma e ndarë nga MAPL;

Vlera totale e buxhetit të MAPL-së për Programin për mbështetje për projektet  infrastrukturore për komunitete në komunat e Republikës së Kosovës për vitin 2022 është 1,000,000.00 Euro. 

Projekt-propozimet e komunave dorëzohen në formë fizike në Arkivën e MAPL-së, Objekti i Qeverisë “Ish-Rilindja” kati përdhese ose në formë elektronike në e-mail: shkrimorja.mapl@rks-gov.net  deri me  28 prill 2022.
